ՏԵՂԵԿՈՒԹՅՈՒՆՆԵՐ
ԼՂՀ ԿԱ հարկային պետական ծառայության 2015 թվականի հունիս ամսվա  գործունեության վերաբերյալ
Ընթացիկ աշխատանքներ   

Նախնական տվյալներով 2015 թվականի 1-ին կիսամյակում ԼՂՀ պետական բյուջե մուտքագրված հարկային եկամուտները և տուրքերը կազմել են 12768.7 մլն դրամ`  պլանավորված 12500.0 մլն դրամ ցուցանիշը գերակատարելով 2.1 %-ով կամ 268.7 մլն դրամով, իսկ նախորդ տարվա նույն ցուցանիշը` 4.6 %-ով կամ ավել 561.3 մլն դրամով: 


Հունիս ամսում ԼՂՀ պետական բյուջե մուտքագրված հարկային եկամուտները և տուրքերը կազմել են 2400.2 մլն դրամ` պլանավորված 2400.0 մլն դրամ ցուցանիշը կատարելով 100.0 %-ով, իսկ նախորդ տարվա նույն ցուցանիշը կատարվել է 99.8 %-ով: 


Հաշվետու ամսվա ընթացքում հարկային մարմնում գրանցվել (հաշվառվել) են թվով 67 տնտեսավարող սուբյեկտ, վերագրանցվել` 1 և լուծարվել` (հաշվառումից հանվել) 2  տնտեսավարող սուբյեկտ:


2015թ. հունիս ամսվա ընթացքում ծառայության ստորաբաժանումների կողմից կատարվել են 17 ստուգում, որոնց արդյունքում լրացուցիչ հաշվարկվել է 28.6 մլն դրամ: Նույն ժամանակահատվածում կատարվել են թվով 152 ուսումնասիրություն, այդ թվում` 69-ը` հսկիչ-դրամարկղային մեքենաների ներդրման անհրաժեշտության, 30-ը` ապրանքների շրջանառության և ծառայությունների մատուցման ծավալների ուսումնասիրության, 14-ը` գնապիտակների առկայության և գրանցման գրքերում նշված գների հետ դրանց համապատասխանության, 13-ը` գործունեության չծավալման,  8-ական` հսկիչ գնումների իրականացման և ակցիզային դրոշմանիշների տրամադրման նպատակով  արտադրական կարողությունների ուսումնասիրման, 4-ը` հարկային հաշվանցումների հիմնավորվածության և 6 այլ ուսումնասիրություններ:
Հաշվետու ամսում ԼՂՀ ընդհանուր իրավասության առաջին ատյանի դատարան է ներկայացվել թվով 14 վարչական գործ` 116.1 մլն դրամ գումարով:

Հաշվետու ամսում ավարտվել է ԼՂՀ ընդհանուր իրավասության առաջին ատյանի դատարան ներկայացված թվով 3 վարչական գործ, որով բավարարված գումարը կազմել է 0.7 մլն  դրամ: 

Վարչական իրավախախտումների վերաբերյալ օրենսգրքով քննված 122 վարչական գործով սահմանվել է 1.7 մլն դրամ վարչական տուգանք: 
Նախաքննության ընթացքում գտնվող 1 քրեական գործով վերականգնվել է պետության հասցված 500.0 հազար  դրամ գումարը:

  Ծառայության կառուցվածքային ստորաբաժանումների կողմից ընդունվել և մշակվել են 5101 հաշվարկ-հաշվետվություն, այդ թվում` էլեկտրոնային  եղանակով ընդունվել են 494 գրանցման հայտ և 2868 եկամտային հարկի  հաշվարկ:  
Հաշվետու ամսում էլեկտրոնային հաշվետվությունների ներկայացման նպատակով հարկ վճարողների հետ կնքվել է թվով 62 պայմանագիր:
Ծառայության պետի հրամաններով հաստատվել են «Ստուգարք անցկացնելու և ստուգարքն ընդունող հանձնաժողովի» կազմը, «Եկամտային հարկի գումարների վերադարձման համար նախատեսված դիմումի և եզրակացության» ձևերը, «Հիփոթեքային վարկի սպասարկման համար վճարված տոկոսների գումարների չափով վարձու աշխատատողների և անհատ ձեռնարկատերերի կողմից վճարված եկամտային հարկի գումարների վերադարձման գործընթացի վերաբերյալ»  կանոնակարգը, փոփոխություն է կատարվել ԼՂՀ ԿԱ ՀՊԾ պետի թվով 2 հրամաններում: Ընդունվել է նաև թվով 5 հրաման` հարկ վճարողի հաշվառումը մի ստորաբաժանումից մեկ այլ ստորաբաժանում տեղափոխելու մասին:
01.05.2015թ. դրությամբ ամփոփվել և հրատարակման է ներկայացվել «Հարկեր, տուրքեր և վճարներ» ժողովածուն:


ԼՂՀ կառավարության 2015 թ. մայիսի 14-ի N 168-Ա որոշմամբ հաստատված ժամանակացույցի 7-րդ կետի համաձայն` ԼՂՀ ֆինանսների և էկոնոմիկայի նախարարությանն է ներկայացվել ԼՂՀ պետական բյուջեի հարկային եկամուտների հավաքագրումն ապահովող միջոցառումների 2016-2018թթ. ծրագրի նախագիծը:
ՀՀ և ԼՂՀ հարկային մարմինների միջև իրականացվել են անուղղակի հարկերի հաշվանցումների համար հիմք հանդիսացող փաստաթղթերի, տեղեկությունների փոխանակման աշխատանքներ:  
Ուսումնասիրվել են պետական կառավարման այլ մարմինների կողմից ներկայացված իրավական ակտերի նախագծերը: 


Ծառայության պետի, պետի տեղակալների մոտ և համակարգում գործող տարբեր հանձնաժողովներում կայացել են թվով 5 խորհրդակցություն:
«Հարկային ծառայության մասին» ԼՂՀ օրենքի 20-րդ հոդվածի պահանջներին համապատասխան` հաշվետու ամսում ծառայությունում կայացել է հարկային ծառայողների հերթական ատեստավորում, որի արդյունքներով 10 հարկային ծառայողներից 6-ը համապատասխանել են զբաղեցրած պաշտոններին, իսկ 4 ծառայողների մասով հանձնաժողովը կայացրել է վերապատրաստում անցնելու որոշում:
Հարկային ծառայողների հետ  կազմակերպված ուսուցողական դասընթացների արդյունքներով  հունիսի 25-ին և 26-ին կազմակերպվել են  ստուգարքներ:
 Հասարակայնության հետ կապ 

Հարկային մարմնի կառուցվածքային ստորաբաժանումների կողմից կազմակերպվել են 266 տնտեսավարող սուբյեկտների ընդունելություն, որոնց արդյունքում պարզաբանվել են վերջիններիս հուզող հարցերը: 
Հաշվետու ամսում կազմակերպվել է սեմինար-խորհրդակցություն Եվրասիական Տնտեսական Միության անդամ երկրներ ապրանքներ արտահանող և այդ երկրներից ներմուծում կատարող Լեռնային Ղարաբաղի Հանրապետության տնտեսավարող սուբյեկտների հետ, ներկայացվել այդ երկրներից  արտահանման և ներմուծման գործարքներին վերաբերող ընթացակարգերը, նախատեսված առանձնահատկությունները:


Ծառայության պաշտոնական ինտերնետային կայքի միջոցով շարունակվել են հանրային իրազեկման աշխատանքները: 
Պատրաստվել և զանգվածային լրատվամիջոցներին է ներկայացվել թվով 4 հայտարարություն:

«Հարկերի  մասին» ԼՂՀ օրենքի 30-րդ հոդվածով սահմանված կարգով հարկային մարմնի պաշտոնական կայքէջում հրապարակվել են հարկ վճարողների վերաբերյալ տեղեկատվական ցանկերը:

Հաշվետու ժամանակահատվածում ծառայություն է մուտքագրվել 504, ելքագրվել` 178  նամակ-գրություն, որոնք ընթացքավորվել են ըստ գործող կարգի:
